Y Gemau Olympaidd – Yr Olympics

Salt-Lake City - 2002
Cwrlo (Curling): mor boblogaidd â phêl-droed – annisgwyl ond ddim yn amhosib!
· Mae yna rai pethau’n annisgwyl – dych chi ddim yn disgwyl iddyn nhw ddigwydd. Ond, weithiau mae nhw’n digwydd a dych chi’n cael syrpreis go iawn. Un enghraifft o hyn fysa Abertawe’n ennill y Premiership – annisgwyl falle, ond nid amhosib.

· Mae yna rai pethau’n sydd yn amhosib – dyn ni’n credu’n bendant nad oes posib iddyn nhw ddigwydd o gwbl – “Dim gobaith. Wneith hynna byth ddigwydd!” medden ni ambell waith.  
· Cynhaliwyd  ‘Winter Olympics 2002’ yn Salt Lake City, America. Aeth pump merch o’r Alban yno i gystadlu dros Brydain – eu henwau oedd Rhona Martin, Fiona MacDonald, Margaret Morton, Janice Rankin a Debbie Knox. Nid sgïo, na sglefrio, na snowboardio oedd eu camp ond CWRLO! ‘Curling’.
· Cwrlo!  Doedd na bron neb wedi clywed am ‘Gwrlo’ o’r blaen. Doedd pawb yn yr Alban ddim yn gwybod be oedd ‘cwrlo’ hyd yn oed, er eu bod wedi gyrru tîm o bump i America i gystadlu yn yr Olympics.

· Yn fras dyma reolau ‘Cwrlo’ – mae dau chwaraewr yn llithro carreg lefn ar draws llawr o rew/ia tuag at darged crwn. Mae’n debyg i ‘ bowls’ ond yn cael ei chwarae ar rew/ia. Mae pob tîm yn cael wyth carreg, a phwrpas y gêm ydy ennill cymaint o bwyntiau â phosib drwy yrru’r cerrig trwm mor agos ag sy’n bosib at ganol y targed. 
· Dydi o ddim yn swnio’n gyffrous iawn nac ydi! Petai rhywun wedi dweud yn 2001 y byddai gwylio ‘Cwrlo’ ar y teledu mor boblogaidd ym Mhrydain â gwylio pêl-droed byddai pawb arall wedi dweud amhosib! Wneith hynna byth ddigwydd achos ei fod o’n amhosib!

· Ond, ar ddydd Gwener, 22 Chwefror 2002, arhosodd bron i chwe miliwn o bobl Prydain ar eu traed tan hanner nos, ac yn hwyrach, i weld y tîm Cwrlo yn ennill y fedal aur yn y gemau Olympaidd. Roedd hyn tua’r un faint o bobl ag a wyliodd yr F.A.Cup final ar bnawn dydd Sadwrn.

· Felly dydy o ddim yn amhosib i ‘Gwrlo’ fod mor boblogaidd a phêl-droed. Annisgwyl – yn sicr, ond ddim yn amhosib. Mae’n rhaid i ni fod yn ofalus iawn pan dyn ni’n dweud bod pethau’n amhosib. Mae pethau rhyfeddol yn gallu digwydd.

· Mae yna hanesion yn y Beibl sy’n swnio’n amhosib i ni – Sut byddai bugail ifanc o’r enw Dafydd yn gallu lladd milwr proffesiynol fel Goliath? Sut allai waliau Jericho gwympo i’r llawr heb i bobl Israel daflu’r un garreg atyn nhw? Pam fod bugeiliaid a dynion doeth wedi mynd i Bethlehem i roi anrhegion i fabi bach o’r enw Iesu?  
· Weithiau mae’r llinell rhwng yr annisgwyl a’r amhosib yn denau iawn. Cofiwch be mae’r Beibl yn ei ddweud yn llyfr Mathew, “Mae'r peth yn amhosib i bobl ei wneud, ond mae Duw’n gallu gwneud popeth.”
· Gweddïwn: 
Ein Tad, diolch i ti am fod yn Dduw mor nerthol a doeth. Does dim byd tu hwnt i dy allu Di. Helpa ni i gofio mai ti yw’r unig Dduw go iawn, a bod popeth yn bosib i ti. Mae pethau annisgwyl yn digwydd ambell waith; helpa ni i weld gwaith dy ddwylo di, a cofio mai ti ydy’r Duw sy’n gallu gwneud yr amhosib yn bosib. Amen. 
[Gwyliwch y Cwrlo yma]

